
XORNADAS DE CULTURA NEL MEDIU RURAL

Per Caleyes y Senderos son les nuestres
primeres Xornaes de Cultura nel Mediu Rural.

Dende La Benéfica, entendemos que la
comunida y la cultura tan entellazaes. La forma
en que les persones s'apoyen y comparten los
saberes ye lo que conforma la cultura, al fin
y al cabu. Estes costumes y formes nun solo
fortalecen los llazos ente los habitantes, sindn
que tamién abren la mente a idees y formes de
pensar nueves. Esta rellacion ente comunida y
cultura ye crucial: la comunida nutre la cultura,
y la cultura, al mesmu tiempu, arriquez la
vida comunitaria, creando un ciclu continuu
de crecimientu y renovaciéon. Hoi en dia les
comunidaes son mui heteroxenees. La realida
rural ye inmensa y complexa, ye un espaciu
onde les tradiciones y les narratives nueves
caminen de la mano, per caleyes y senderos.

Por eso, nestes xornaes queremos dar pasu a
propuestes culturales que vengan de diferentes
ruralidaes, celebren la diversida d'éstes y nos
abran caminos a otres formes d'entender la
nuestra. Entemecios, va haber proyectos de
cercania que tamién van participar de los
alcuentros, formaciones y actividaes culturales:
la nuestra idea ye promover la convivencia y
que compartamos y conversemos xuntes.

PER CALEYES Y SENDEROS

Vamos dedicar la primer xornada a revisar y
cuestionar los discursos existentes sobre la cultura
nel mediu rural y la relacién col territoriu. Vamos
falar de la posibilida real d'un turismu sostenible y
non estractivista, del papel de la cultura a la hora
de complexizar la realida rural, sacandola de les
narratives nes qu’hasta agora se mueve. De mano
vamos velo tedéricamente, nuna mesa redonda
qu'allugamos nel llagar d'un productor local, Nando
de la Sidra Mestas-Nando. Depués vamos dando un
paséu p’hacia El Monte Cayoén, p'axuntanos nel area
recreativa a Allande Stars, que van danos un taller
esplicandonos el cielu dende esti puntu.




XORNADAS DE CULTURA NEL MEDIU RURAL

16:00h-16:45h
Inauguracion: Resultaos del
estudiu Mapeando La Cultura Rural

» Sala Polivalente, Plaza d’Abastos, L’Infiestu
* [Entrada llibre hasta completar aforu]

Presentaciéon de resultaos por La Benéfica de Piloia,
comentariu por Jesus Fernandez Fernandez de Centru
d’'Investigacion y Ecomuséu La Ponte (Villanueva, Asturies).

L'estudiu Mapeando La Cultura Rural foi'l resultdu d'una encuesta que
Ilanzamos pa comprender meyor la situaciéon de les persones que trabayen
nel sector cultural nes zones rurales d'Asturies. La idea yera conocer la
realida d'artistes, artesanos y artesanes y profesionales de la cultura nes
zonesrurales.Apartird'estosresultados,vamoss preparar una conversaciéon
con JesuUs Fernandez, na que vamos introducir les tematiques de les que
va falase nel restu de xornaes, relacionaes cola profesionalizacién de la
cultura nel mediu rural, ¢;ye posible profesionalizase? ;cudles son les
dificultades y cudles les aliances a buscar pa conseguilo?



PER CALEYES Y SENDEROS

17:00h-19:00h
Llagar cultural: crear
cultura dende’l territoriu
» [ lagar Mestas-Nando, L'Infiestu
* [Actividd con inscripcion previa]
Mesa redonda nun llagar pilofiés, coordinada
por Asociacion de Sidra Casera de Pilona.

Nel llagar de Nando nun se fabrica sidra namas, tamién ye un sitiu con
historia, nel que s’axunten comunidaes amantes de la gastronomia
asturiana cola finalidd de disfrutar xuntos. Na mesa vamos falar sobre
dualidaes dicotomiques nos discursos sobre comunidaes rurales y
programacion cultural, discutir la vixencia d'estos binomios y la existencia
d’hibridaciones que dan complexida a estes realidaes.

Modera:
Jesus Fernandez Fernandez, Centru d’Investigacion
Ecomuséu La Ponte (Villanueva, Asturies).

La Ponte ye un ecomuséu y espaciu d'investigacion en temes diversos
como la historia, I'arqueoloxia, los estudios culturales y del patrimoniu
qgu'impulsaron persones vinculaes al territoriu. Ye un espaciu
interdisciplinar de trabayu, abiertu, esperimental y collaborativu nel que
la ciencia, el territoriu y el patrimoniu son temes centrales.

Participen:
Sara Alvarez, proyecto camminus (Villablinu, Leén).

proyecto camminus surde como una idea d’Ana Amigo Requejo y Sara
Alvarez Gémez a principios del 2018, siendo una iniciativa municipal.
Como oxetivu a llargu plazu, busquen l'apertura d'un Centru Cultural
en Rioscuro, aprovechando’l Centru d’Interpretaciéon de los Castros que
se construyd nel 2013 con fondos Miner nesi pueblu y qu'agora mesmu
ta casi en desusu. Mientres tanto, organicen actividaes y programes
culturales cola collaboracién, la participaciéon ciudadana, la innovaciéon
cultural y el respetu pola contorna, buscando la tresversalida ente tolos
sectores del pueblu y la tresmisidn interxeneracional.

Lucas Rodriguez Marcos, El Cinorrio (Villanueva de La Vera, Caceres).

Concebiu como llaboratoriu ciudadanu pa construir redes de
collaboracién a partir de la construccién de discursos nuevos que
partieran del territoriu, El Cinorrio conférmase pa buscar espacios
d'alcuentru y trabayar pa enfrentar la problematica de la desaparicion
a dulces del oficiu del pastoréu y, tamién, de la estinciéon de la raza de
cabra verata y intentar de dalguna forma reactivar esti sector y que
vuelva a los montes.

22:00h

Observatoriu Astronémicu:
El cielu n’El Monte Cayén

» Area recreativa El Monte Caydn

* [Actividd con inscripcion previa]
Allande Stars preparanos la observacién del cielu nocturnu dende I'Area
Recreativa del Monte Cayén. Vamos subir pasiando pela sienda mas
directa p'alld, empobinaes poles nuestres voluntaries. En llegando, vamos
poder disfrutar de los conocimientos del equipu d'Allande Stars, que van
contanos de forma bien amena tolo que podemos atopar nel cielu nuna
fecha tan sefialada como'l solsticiu de branu..

Coordina:
Allande Stars.

Allande Stars ye una iniciativa de divulgacion cientifica itinerante que
percorre en furgoneta delles zones rurales d'Espafa, desenvolviendo
actividaes innovadores pa mostrar la relacion existente ente’l patrimoniu
y I'Astronomia y, con ello, fomentar la conservacién. Otra de les llinies de
trabayu ye en materia de concienciacion sobre la contaminacién luminica
y la proteccién del cielu nocturnu. Amas d'estes facetes, el proyectu ye
tamién consciente del contestu socio-econémicu de les comunidaes
rurales, apostando pola accesibilida de la ciencia y tecnoloxia y sumando
a la dinamizacion cultural pa frenar el procesu de despoblacion.






22 DE XUNU

I XORNADA
SOBRE
VIVIENDO
A LOS
THEMPOS
MODER
NOS




PER CALEYES Y SENDEROS

Esta segunda xornada naz d'una situacién de la
que nos detacamos nos alcuentros con proyectos
culturales nel marcu del nuestru estudiu,
“Mapeando la cultura rural”, amas de la propia
esperiencia como axentes culturales: trabayando
en cultura, munches veces, acabamos quemaes.
Sabemos qu’hai varies razones poles que se llega
a esta situacion, y queremos detectar les carreteres
de pensamientu que nos lleven a ello.

Nel alcuentru de la manana, Ye too ponese van
llevanos d’acampada pa esbillar les ferramientes pa
caltener vivu un proyectu. Depués, vamos facer una
xuntanza a la hora de la xinta nel Area Recreativa
de La Cueva, si'l tiempu nos dexa. Na tarde vamos
tener formaciones que van ayudanos a abordar
esti quemazu dende la financiacién y dende los
cuidaos, y vamos rematar el dia con un taller
performaticu p’atrapar el tiempu, una estratexa
contra la velocidad impuesta nestos tiempos.




XORNADAS DE CULTURA NEL MEDIU RURAL

11:30h-13:00h

Guia de supervivencia pa un proyectu cultural

» Sala Polivalente, Plaza d’Abastos, L’Infiestu

* [Actividd con inscripcion previa]
Ye too ponese convidennos a una acampada pa recoyer les ferramientes,
desafios y suefios del camin de proyectos culturales mas antiguos, que
caltienen la motivacién y la gana depués de munchu tiempu n’activo. Va-
mos ver xuntes los nuestros percorrios y los nuestros paisaxes, entendien-
do qué aspectos podemos tener en comun y cudlos nos diferencien, pa
sobrevivir nel heteroxeneu ecosistema cultural modernu.

Alcuentru facilitau por:
Ye too ponese

Ye Too Ponese. Espacio para la gestion de inéditos viables, funddse
n'Asturies nel 2004 por un grupu de persones que comparten la idea de
que cambiar la realid3, ye cuestiéon de ponese, de facer coses. Parte de
la socializacion del conocimientu como ferramienta pal cambiu social
la meyor ferramienta pal cambiu social, como tamién la xeneracion
d'idees y propuestes por parte de les persones protagonistes, quier
dicise, “'empoderamientu” y la participacion pa I'accion. Pa ello faciliten
dinamiques participatives qu’asina permitan opinar, ser escuchaes y
tenies en cuenta naquello que-yos afecta.

Participen:
Conchi Villama, Asociacién Musico Cultural Bocanegra (Pilofia, Asturies).

Bocanegra sal d'un grupu d’amigos de Pilofia qu’organicen conciertos y
festivales dende’l 2004 en Pilona (Asturies), con una orientacién hacia’l
blues y el rock. Nel 2008 consolidense como asociacién y dan cabida a
propuestes musicales de tol mundu que quiera pasar perelli. Dende la
creacién, ye un proyectu autoxestiondu y autofinancidu, que lleva una
programacién mui concreta a los valles, cola idea de disfrutar de la
musica lo maximo posible.

Lucy Tcherno, El Konvent (Bergueda, Barcelona).

Konvent ye un antiguu conventu de monxes de finales del sieglu XIX
reconvertiu nun centru artisticu multidisciplinar. Ye un espaciu pal arte,
pero a diferencia d'otros, tamién ye una forma de facer y entender la
cultura enraigonada nel territoriu. La principal funcién ye la mediaciéon
cultural cola creacién y difusién artistica cola voluntd de dignificar la
contorna, un paisaxe Unicu mutante, onde’'l conteniu y el continente
nun encaxen davezu. La esencia del proyectu ye la llibertd, lo qu'implica
arrenunciar a munchos de los requisitos de la gran mayoria d'organismos
oficiales. Konvent autoxestidnase, tien les fuerzas centripetes y
centrifugues, una idiosincrasia particular que se convirtié nun modelu
de referencia.

13:00h-16:00h

Xinta en La Cueva: Comida de Traxe
(si'l tiempu lo permite)

16:00h-17:00h

Financiacion sostenible para evitar el quemazu

» Sala Polivalente, Plaza d’Abastos, L’Infiestu

* [Actividd con inscripcion previa]
L'accesu y la xestion de la financiacion puede ser fuente d'estrés y
conflicuo y, munches veces, razén de fracasu d'un proyectu cultural
estupendu. Nesta sesion, Nanoma va percorrer les distintes formes de
financiacion disponibles a los proyectos culturales pa poder armar un
plan de financiaciéon adaptau a cada proyectu y sostenible nel tiempu.
Recomendaciones practiques p'aplicar al to propiu proyectu y tiempu pa
dudes, entrugues y puestes en comun.

Taller tedrico-practicu con NANOMA.

NANOMA S. Coop. Astur naz cola aspiraciéon de dar servicios y apoyu
a iniciatives, proyectos y organizaciones del mediu rural. Con focu
en proyectos d'economia social y d'innovaciéon social, el so dambitu
d'especializacion ye idear proyectos y propuestes, l'accesu a la
financiacién, el disefiu organizativu, les estraxes de comunicacién
y participacion y tolo relacionado col fortalecimientu d'iniciatives
comunitaries qu'apuesten por dinamizar y aportar al mediu rural.

17:30h-19:00h

QUEMAZU: Frenar pa poder vivir

» Sala Polivalente, Plaza d’Abastos, L'Infiestu

* [Actividd con inscripcion previa]
El contestu modernu, inestable y precariu pa les nuestres vides, cuerpos
y territorios, resultanos cada vez mas corriente convivir col ansia, la
murnia, la insegurid3, la prisa, la pena, la culpa, el desasosiegu, I'ansieda...
La precariedd, el desempléu, les sobrecargues de tarees y cuidaos
multipliquen les nuestres esmoliciones. Pruyimientos que nun queden
nel esterior de los nuestros colectivos culturales y participativos.

A partirdel articulu de Remedios Zafra, “Ansiosos, medicaosy productivos”,
Lareira Social propénennos fender les dindmiques que nos aisllen ente
nosotres y nos lleven a una vida de galbana y medicalizacién; dexanos
caer n'espacios colectivos, seguros, inclusivos y enllenos de buenos tratos.
En definitiva, abrir(nos) dende’l QUEMAZU, frenando(nos) pa poder vivir.

Taller tedrico-practicu con LAREIRA SOCIAL.

En Lareira Social construin iniciatives nel ambitu rural, vinculaes al
bienestar, la sali mental comunitaria, los cuidaos, la igualda y innovacion
social, con formaciones colectives, la creacién cultural y la facilitaciéon de
procesos participativos orientaos a tresformar desigualdaes y promover
un rural inclusivu y diversu.

19:30h-21:00h
Performance: Taller d’Atrapatiempos.
Nuevos viaxes temporales.
» Centro de Formacién Profesional El Prial en L'Infiestu
* [Actividd con inscripcion previa]

Taller performatico-terapéuticu con el Instituto del Tiempo Suspendido.

Tenéis un convite a intervenir nel taller d'atrapatiempos, de la mano y la
guia d'Instituto del Tiempo Suspendido. Los viaxes nel tiempu nun son
asuntu namas de les maquines, a pesar del imaxinariu impuestu pola
lliteratura y el cine de los sieglos XIX y XX. Ente esta tradicién maquinica,
ITS quieren ampliar, politizar y poetizar, I'imaxinariu de los viaxes nel
tiempu: reivindicar qu'existen al marxe de les maquines nes nuestres
vides cotidianes, trayectos que pueden llevanos al pasau o al futuru, pero
gue tamién pueden facenos vivir otres temporalidaes. Dende l'Instituto
del Tiempo Suspendido, ofrécennos un taller delirante y politicu, una
performance singular y colectiva pa reivindicar la «cronodiversida» y
contestar a la monocronia neolliberal que sufrimos hoi en dia.

L'Instituto del Tiempo Suspendido (ITS) ye un proyectu que combina los
medios del arte y el cuestionamientu de la filosofia. Un proyectu de vida
por, a lo menos, tres razones: porque axunta la so vida de pareya con una
investigacion y una llucha conxunta y cotidiana (“lo personal ye artistico”);
porque saben cuando empieza oficialmente esti proyectu —agora nel
MUSAC, la primer sede—, pero nun saben si acabard, pola magnitu del
horizonte, en dalgdn momentu de les sos vides; proyectu de vida, a la fin,
yelo porque I'Instituto del Tiempo Suspendido concierne tresversalmente
alavida de toesy toos, de nacaros a vieyos. Coles sos (in)acciones, I'I'TS nun
se limita a poner “la vida nel centru”, como propdn ciertu pensamientu
feminista, sindn qu’entiende que poner la vida nel centru ye poner el
tiempu suspendio nel centru de les nuestres vides.

La tercer y ultima xornada pretende averase a pro-
puestes culturales que se relacionen colos habitan-
tes del territoriu, colos recursos materiales del mes-
mu y polo tanto, coles narratives que se construin
de cada llugar. Estes propuestes parten d'una escu-
cha activa y constante, que modifica cada proyectu
dando-yos una vida propia. Como na vida orgdanica,
rugosa, facer mas complexes les esperiencies de la
mediacion cultural nel ambitu rural puede ayuda-
nos a abrir nueves narratives sobre ello y a pescan-
ciar con mirada curiosa lo que ta ocurriendo tanto
na nuestra comunidd como n'otres.

Na mesa de la mafana vamos falar de propues-
tes de mediacién cultural rurales, narraes como
cuentos. Depués vamos dir de fila pa entender los
espacios comunes y hon comunes. Pela tarde, va-
mos asistir a un taller teérico-practico nel que va
conversase y vamos cuestionanos la definicion de
mediacién cultural y el papel na articulacién de dis-
cursos y recuperacion del patrimoniu. Pa rematar
les xornaes, dos proyectos mui lligaos a la narracién
oral van presentanos los sos espectaculos, frutu de
crear senderos d'escucha hacia les persones mayo-
res: dando-yos espaciu, texendo redes con elles.

11:00h-13:00h

Alcuentru de cuentu:
Caleyando entre narratives rurales

» Sala Polivalente, Plaza d’Abastos, L’Infiestu

* [Activida abierta]
Nesti alcuentru de propuestes mui cercanes a los llugares qu’habiten, tres
propuestes van contanos a la so manera, el so percorriu. Vamos ver entds,
si los proyectos realmente tienen una evolucién constante o mas bien una
evolucién irregular; si siguen una idea de crecimientu cuantitativu o hai
qu'actualizar los medidores d'éxitu d'un proyectu dende otros llugares.

Modera:
Lucia Camoén, Pueblos en Arte (Torralba de Ribota, Zaragoza)

Plataforma cultural que conecta l'arte col &mbitu rural, xenerando idees
nueves dende’l campu. Apuesten pol arte y la cultura como ferramientes
pa reactivar territorios afectaos pola despoblacién. Desendolquen
proyectos en collaboracién con instituciones, entidaes y axentes
culturales interesaos nes nuestres propuestes.

Participen:
Gerardo Lopez, Néxodos (Candamu, Asturies)

Naz nel 2017 como colectivu de creacién contemporanea que
desendolca proyectos vinculaos a territorios de la periferia, la puesta
en valor d'espacios alternativos y l'impulsu de formatos nuevos pa
la participacién ciudadana. Actualmente intrégenlu 16 persones con
competencies multidisciplinares, con un trabayu que se desenvuelve
en Castiella y Lleén y Asturies. El colectivu defende la capacida de
xenerar nes periferies proyectos de cultura contemporanea de calida y
pa ser quien a ello los miembros trabayen en rede dende los diferentes
territorios onde viven.

Laurita Siles y Joseba Edesa,
Familia Mutur Beltz (Valle de Karrantza, Bizkaia)

Ye un proyectu de vida pa promover la oveya carranzana; actualmente
una especie en peligru d'estincién, de la mesma forma que’'l propiu
oficiu de pastor/a. Esta iniciativa local del Valle de Carranza en Bizkaia,
trata de responder dende la agroecoloxia, la practica artistica y el disefiu
a la pérdiga d'estos saberes.

Baxo una actitu humilde hacia la vida saludable, creativa y participativa;
esti proyectu tien como oxetivos revalorizar la llana como materia
prima, qu'a dia d'hoi, tirase. Como tamién la recuperacién d'oficios en
desusu y sostenibles: como el fildu, cardau, fieltrau, etc, participando na
conservacién y renovacion del patrimoniu local.

Paco Paricio, Mujeres que cuentan (Sobrarbe, Huesca)

Accién que surde como parte de la programacién del Festival Castillo de
Ainsa. Ye un homenaxe a les muyeres del Sobrarbe, bien por nacencia,
bien por vivir nesi llugar varios afios de la vida. La idea ye visibilizar y dar
un sitiu d’honor a muyeres que contribuyeron cola presencia, el trabayu
o l'activida a eso que llamamos “aguantar el pais”. La dinamica del actu
ye mui simple pero non por ello menos fonda y esencial. Les muyeres de
cierta eda que deciden participar, cuenten dalguna anécdota, episodiu
o vivencia vivida en primer personay reciben el carifiu de los convecinos,
de la familia y del Conciyu d’Ainsa.

17:00h-18:00h

Habitar o mediar. ;Cémo ye un
proyectu de mediacién cultural rural?

» Sala Polivalente, Plaza d’Abastos, L'Infiestu

* [Actividd con inscripcion previa]
A lo llargo d'una hora percorremos xuntes delles de les claves de la
“mediacién cultural” pa preguntanos cémo se ponen en practica los
principios nel contestu rural. Vamos traer esperiencies de proyectos,
cercanos y llonxanos, rurales y urbanos, como puntos de partida o como
finxos pa esti percorriu.

Va ser una conversacion sobre’l papel de la mediacién pa reconstruir

relatos, pa cuidar el legau y el patrimoniu, pa xenerar cruces inesperaos o
pa esplorar les diferentes visiones qu’habiten el rural hoi y que tienen un
papel nel disefu del so futuru.

Taller tedrico-practicu con Raposu Roxu y Zoe Lopez Mediero.

Raposu Roxu ye un proyectu d’Arte Social basau n'Asturies. El so
enfoque sal de la mediacidn artistica, un campu dientro de la mediacion
cultural gu'entiende Il'arte como una ferramienta de comunicacion,
intervencién y tresformacién social. Desenvuelven proyectos onde la
creatividd entiéndese como una capacidd amplia aplicada a la vida:
resiliencia, buisqueda de soluciones, desendolcu de conciencia critica y
pensamientu diverxente.

18:30h-21:00h
Narraciéon Oral pa tol mundu:
Cierre de les Xornaes

» Salon de actos, Casa de Cultura de L’'Infiestu, L'Infiestu
* [Entrada llibre hasta completar aforu]

Cuadernu de notes, espectaculu por Café, galletines y cuentinos.

Café, galletinesy cuentinos ye una iniciativa de muyeres vecines d'Arefies,
nel conceyu de PiloAa, nel qu’amas de vese y pasar la tarde recuperen
la tradicién oral del llugar. Tratase d'un proyectu social que tien como
oxetivu empoderar, motivar, ilusionar, animar a los nuestros mayores a
salir de casa, a relacionase, esperimentar con actividaes nueves, conocer
les nueves tecnoloxies y atrevese a esparder los sos saberes. Nel 2021
presenten el proyectu al concursu “Pueblos solidarios” qu'organiza la
Rede de participacion social Oriente d'Asturies, consiguiendo tar ente
los tres proyectos gallardonaos. Trabayen en collaboracién con grupos
musicales de la zona como Llendén, Rodrigo Cuevas, la escuela de
musica tradicional de LaKadarma, y cola escuela de L'Infiestu.

Riu Fontoria (Pilofa, Asturies)

L'asociacion Riu Fontoria naz nel 2009, n'Arefies de Belonciu, como
respuesta a les esmoliciones d'un grupu de vecines y vecinos
gu'intentaron a lo llargo d'estos afos recuperar y protexer la contorna
na que vivimos, convirtiéndola nun llugar atractivu pa residentes y pa
futures families que decidan dir a vivir elli, amas de recuperar la tradicion
oral abondosa, les costumes, les fiestes, los llugares, intentando protexer
el legau que los nuestros mayores nos dexaron. Les actividaes que
promueven lleven esti espiritu y valores consigo.

En la boca del lobo, espectaculo por Titiriteros de Binéfar .

Esti montaxe utiliza mazcares y titeres de delles técniques, cantares,
cuentos, retafiles, too remodelao, ensamblao y zurcio pa fablar de
la cultura popular dende’l vieyu oficiu titiriteru. Un itinerariu festivu
gu'axunta musica y un titiriteru, van percorriendo acompanando al
auditoriu, nos requexos y claros de la viesca qu’'altraviesen van apaecer

los personaxes mas “villanos” de les nuestres fabules: el llobu, la bruxa, el
xigante, el bandiu, el duendey el gatu. Pretende establecese una relacién
directa y amable col publicu, pues al auditoriu va volvése-y daqué que-y
pertenez: un tesoru ocultu nel so propiu xardin.

La obra parte de los relatos que les madres cuenten a les fies pa
preparales pa la vida, como asocede nel actu Mujeres que Cuentan del
Festival d'Ainsa.

Titiriteros de Binéfar La compania de los Titiriteros de Binéfar, lleva masde
40 afos percorriendo caminos colos mufecos, faciendo titeres y musica
peles calles, places y teatros. Oriéntense a un teatru interxeneracional,
gue sea pa tol mundu: pa la reciella, tratada como persones sensibles y
intelixentes, y pa los adultos que tovia guarden un glecu pa la ternura
y pal xuegu festivu y ritual del teatru. Nel 2009 otorgaron-yos el Premio
Nacional de Teatru pa la Infancia y la Moced3, y el Gobiernu d'Aragén
concedié-yos la Medalla al Méritu profesional nel 2018. Visitaron 40
paises y participaron n'abondos festivales y eventos per tol mundu, pero
nun pierden la ilusién d'actuar en pueblos pequenos. Neses poblaciones
cerca del campu y de la tradicién popular, ye onde naz el folclore del que
beben les obres.

Jesus Fernandez Fernandez,
Eco Museu La Ponte

Investigador Ramén y Cajal na Universida
d’Uviéu, asocidu honorariu del Institutu
d'Arqueoloxia (University College London) y
director de La Ponte-Ecomuséu n’Asturies,
Espafa. La so investigacién céntrase
n'humanidaes ambientales y esperimentales,
integrando enfoques multidisciplinarios,
gu’incldin historia, arqueoloxia, ciencies
ambientales y ecomuseoloxia. Amas, ye musicu
y habitante rural.

EETSEEE Sara Alvarez,
: proyecto camminus

Xestora cultural especializada nel ambitu rural
dende la participacion y el territoriu. Reside
en Llaciana (Llién), onde coordina’l proyectu
municipal camminus y collabora con Nanoma
Coop, I'Asociacion Ganadera ARMALE y la
preapertura del Archivu Mineru Pozu Maria. Ye
parte de Pandereteiras de Zarréu y d’'E.P.A!

Lucas Rodriguez Marcos,
El Cinorrio

Lucas ye partocho (vecin de Villanueva de la
Vera), camareru, caldereru, artista y xestor

de proyectos nel grupu d'accién local de La
Vera. Lo multidisciplinar ye una caracteristica
propia de tolos miembros del Cinorrio, una
asociaciéon compuesta por vecinos/es qu'utilicen
la cultura como ferramienta pa poner en

valor el patrimoniu vinculau al pastoréu de
cabres. El Cinorrio tamién ye un Ilaboratoriu
nel que les esperiencies y intereses de la xente
entemécense pa dar respuesta a problemes
compartios del territoriu.

Lucia Gonzalez Cuesta,
Allande Stars

Doctora n'astrofisica, fizo la tesis doctoral

nel Institutu d'Astrofisica de Canarias (IAC)
investigando sobre estrelles con planetes
observaes con distintos satélites de la NASA. Ye
miembru de la Socieda Espanola d’Astronomia
(SEA) y de I'Asociacion Cielos Despejados
d'Asturies. La so formacion ye bien amplia, como
la so esperiencia y pasién pola divulgacion
cientifica.

Ye Too Ponese

Trabaya en Ye Too Ponese dende I'aniciu,
con amplia esperiencia como formadora de
formadores y axente d'igualda. Ye tamién
esperta n'intervenciones sistémiques: Programa
de Capacitacién en Psicoterapia Sistémica
(Centru d’'Investigaciones comunicacionales,
CICOM, Uviéu), disenadora de procesos
formativos, manuales educativos y unidaes
didactiques y facilitadora de procesos
participativos en diferentes contestos
(educativu, sanitariu, comunitariu...)

Zulema Cadenas,
Ye Too Ponese

Ye Llicenciada en Psicoloxia (Universida
d’Uviéu) y esperta n'intervenciones sistémiques
(Federacion Espanola d’Asociaciones de Terapia
Familiar, CICOM, Uviéu), psicoterapeuta familiar
(Federacion Espanola d’Asociaciones de Terapia
Familiar, CICOM, Uviéu) y tien un master en
Mediacién Intercultural (Universidd Auténoma
de Madrid). Tamién participé como formadora
pa I’Axencia Nacional Erasmus Plus, la rede
internacional GloRE, I'Observatoriu de Salu del
Principau d'Asturies y delles entidaes nacionales
y europees, como disefadora de procesos
formativos y evaluadora de proyectos pal
Serviciu Espanol pa la internacionalizacién de la
educacion.

Conchi Villama,
Asoc Musical Bocanegra

Bidloga especializada en conservacion de la
biodiversida y el desenvolvimientu rural. Vive en
Villamayor (Pilona), y forma parte de la directiva
de I'asociaciéon musicocultural Bocanegra dende
I'entamu nel afiu 2008, exerciendo como vocal y
lo que salga.

Lucy Tcherno,
El Konvent

Lucy Tcherno lvanenko, conocida pol nomatu
Ivana Ray Singh, ye una artista multidisciplinar,
axitadora cultural y DJ nacida en Menorca (1985).
Trabaya en musica electrénica, arte sonoru,
arte d'accién y la so interseccién, en didlogu
con pensamientu, dende’l 2017, siendo les sos
iniciatives principales el proyectu de musica
esperimental y performance Amas y el podcast
Fetitxisme Sonic (Fetichismu Sénicu), cola
musicéloga Emilia Celona. Forma parte de la
comunida artistica Konvent (Cal Rosal, Berga)
dende’l 2018, onde ye curadora y organizadora
de la residencia y festival A Love Supreme. Co-
creadora de Konvent Radio y del colectivu de
musica electréonica Konvent Klub, dende onde
programa alcuentros sonoros tanto dientro
como fuera del Konvent.

Mauricio O'Brien,
NANOMA

Consultor en disefiu, innovacion social y finan-
ces alternatives - crowdfunding. Dende xineru
del 2024 cofundador y miembru de la coope-
rativa NANOMA S Coop Astur, centrada nel
Disefiu Estratéxicu pa la Innovacién Social - con
Cristina Moreno de Albordn-y tamién ye asesor
estratéxicu d'Eurocrowd.org —~European Crowd-
funding Network- amas ye parte de I'asamblea
xeneral d’AEIDL.eu —~European Association for
Innovation in Local Development-. Foi CEO-Fun-
dador de Federacioén de ideas (2009-2017), Estu-
dio de Disefio y Comunicacion, y codirector de la
Fundacién Goteo. Participé en dellos proyectos
europeos n'arees como comunidaes enerxéti-
ques, industries culturales y creatives, desenvol-
vimientu rural y emprendimientu social.

Cristina Moreno,
NANOMA

Consultora independiente pa organizaciones
europees, como Eurocrowd (European
Crowdfunding Network) y FEBEA (Rede Europea
de Banca Etica y Alternativa) como pa proyectos
culturales y sociales na Asturies rural, onde vive.
Especializada en ferramientes de financiacion

y les estratexes de sostebilidad, como tamién

la xestion de pequeries organizaciones en
crecimientu. Collabora con La Benéfica de
Pilofa dende I'entamu. Llicenciada en Ciencies
Politiques y MSc en Xeografia Humana, dedicése
10 afios a la cooperaciéon internacional primero
de trabayar n’Europa.

Karina Rocha

La so trayectoria como formadora y trabayadora
social naz de la necesida de responder a
situaciones de desigualdd, nuna busqueda
hacia la inclusién y el respetu a la diversida. Con
llarga trayectoria profesional vinculada al tercer
sector de la sald mental, esperta nel disefiu y
coordinacién de proyectos y equipos orientaos
hacia la salu mental comunitaria, la perspectiva
de xéneru y la inclusién social. Lareira social,
proyectu que cofunda con Julia Alvarez dende’l
rural del occidente asturianu, sigue estes llinies
de trabayu y permite-y promover propuestes

pa tresformar desigualdaes nel mundu rural nel
que vive.

Cristina Gambra

Adéntrase nel mundu de la ensefianza pa
disfrutar de les posibilidaes infinites que cada
persona representa, cola visién de la educacién
como palanca del cambiu social. Nel retu diariu
del aula busca la participaciéon del alumnau,
con capacida de cooperacién, que s'esprese,

y comprenda sentimientos y cultures. Como
formadora de formadores, establez relacién
con profesionales de distintes trayectories,
compartiendo recursos y realidaes sobre
diversida y inclusion.

Julia Alvarez

Cofundadora de Lareira Social, con Karina Rocha.
El proyectu frutu d'una de les reinvenciones de
la so carrera profesional, un espaciu de trabayu
construiu dende la gana y la pasion. En Lareira
social, Julia integra servicios d'asesoramientu,
intervencién y/o formacidn abiertos a entidaes,
profesionales, instituciones o colectivos
interesaos nesti camin, nUtrense de la escucha
como practica cotidiana, el didlogu como
estratexa y I'alcuentru, como meyor destinu.

Raquel Friera,
Instituto del Tiempo Suspendido (ITS)

Raquel Friera fizo esposiciones del so trabayu
tanto n'Espafia como nel estranxeru. Ye una
artista premiada bien d’'ocasiones, la so obra

naz de la obsesion, por razones personales y
colectives col tiempu como ferramienta de
control politicu. Fizo un percorriu sistematicu
gu’analiza, conceptual y visualmente, la pérdiga
de tiempu, el tiempu llibre, el tiempu d'espera, el
tiempu de los cuidaos, el tiempu de la maternida
y, finalmente, la crononormativida como réxime
temporal del poder.

El pensamientu feminista acompanala cada vez
mas nos proyectos y, de fechu, articula la serie
na que trabaya actualmente, titulada Feminizing
Art History.

Xavier Bassas,
Instituto del Tiempo Suspendido (ITS)

Xavier Bassas trabaya como profesor d'estudios
franceses na Universida de Barcelona (onde
conocid la precarieda y la probitu de tiempu),
tamién como traductor del pensamientu francés
(precarieda d'euros por paxina traducida, pero
con maraviyoses ediciones) y ye filésofu de
vocaciéon (mas cercanu a los filésofos del s.XVIII
gu’'a la filosofia académica actual). Amas de les
sos abondoses traducciones y ediciones, publicé
va poco dos llibros: Jacques Ranciere. L'assaig de
la igualtat (tamién en castellanu, ed. Gedisa) y un
didlogu col mesmu Jacques Ranciere titulau El
litigio de las palabras. Didlogo sobre la politica del
lenguaje (ed. NED, 2019).

Lucia Camon,
Pueblos en Arte

Lucia Camoén, poeta, actriz y axitadora cultural,
actualmente dirixe'l proyectu Pueblos en Arte.
Depués d'estudiar derechu na Universida de
Valencia, férmase como actriz nel prestixosu
Laboratorio de Teatro William Layton, en Madrid.
Acompanfa los recitales con musica, por ello colla-
boré a lo llargo de los afios con grandes musicos
como Borja Barrueta (bateria de Jorge Drexler,
ente otros), Santiago Ibarretxe, Ariel Hernan-

dez (Malevaje) o el musicu de jazz Alex Comin,
activida qu'actualmente sigue desenvolviendo.
En xunu del 2011 salié a la lluz el so primer llibru
de poemes, «Siete veces si», que ya va pola tercer
edicién. Nel afiu 2019 protagoniza la pelicula
documental «Sofiando un Lugar», dirixida por
Alfonso Kint, candidata a los GOYA y ganadora
d'abondos premios internacionales. Dende Pue-
blos en Arte encargase, ente otros proyectos, de
la realizaciéon del Festival Poetodos, un festival de
poesia nel mundu rural.

Gerardo Loépez,
Néxodos

Gerardo tien bien d'esperiencia nos medios de
comunicacién y el sector de la comunicaciéon
corporativa y empresarial. Nel ambitu de la
cultura, cola so empresa COMCO, trabayoé varies
ediciones como responsable de prensa de la
Feria d’Arte Contemporaneu Estampa y n'otros
proyectos como Foro Caceres o la factoria
Cultural de Madrid. Tamién collaboré con
instituciones como’l Museo Lazaro Galdeano o
la Galeria Max Estrella. Trabayé como director de
cuentes n'Eurocofin y previamente foi xefe de
gabinete o de prensa en distintes instituciones
como les Cortes de Castiellay Lleén o la
Diputacién de Zamora. Como periodista foi
redactor xefe na cadena COPE, corresponsal
d’Europa Press y redactor n'ABC. Gerardo

ye llicenciau en Ciencies de la Informacién
(Periodismu) pola Universidda Complutense

de Madrid, y tien un master en Radio y
Comunicacién Audiovisual.

Laurita Siles

Cofundadora del proyectu Mutur Beltz. Artista

y investigadora nacida en Marbella nel 1981.
Doctora Cum Laude pola Universida del Pais
Vascu nel 2017. Preocupase pol territoriu;

dende la crisis medioambiental, hasta la
senalda provocada pola pérdida de les raices.
Actualmente vive en Karrantza, (Bizkaia) y
desenvuelve la so activida como empresaria
individual en «Mutur beltz sorgin baserria»;
dende la creacidn, el disefiu y la xestion cultural.
Establecié en Karrantza un proyectu d'innovacion
nel ambitu de la bioeconomia a partir de la
tresformacioén d’'esta materia prima local d'orixe
bioléxicu nuna serie diferenciada de filos 'y
testiles técnicos.

Joseba Edesa

Cofundador del proyectu Mutur Beltz. Naciu en
Karrantza nel senu d'una familia d'orixe pastoril.
Desenvolvio la so activida llaboral como profesor
d’educacion fisica en dellos centros de Bizkaia
nel ambitu de la Educacidn, tanto publica como
privada. Llicenciau en Ciencies de I'Activida
Fisicay el Deporte y Diplomau en Maxisteriu
d’Educacién Fisica, tamién se formé na Escuela
de Pastores d'Arantzazu, col oxetivu d'aumentar
el grau de profesionalida de la so activida alredor
del sector ovino, como pastor y queseru. Anque
siempre diz que la so gran formacion tuvo na
calle y na cuadra, lo demas son titulos.

Actualmente vive en Karrantza, (Bizkaia); ayuda
a la familia nel pastoréu y los llabores del caseriu,
amas de ser miembru activu y investigador en
Mutur Beltz.

Paco Paricio,
c Titiriteros de Binéfar

Paco Paricio ye autor, educador y tamién actor,
cantante, dibuxante, pero, sobre too, titiriteru.
Fundé nel 1975 con Pilar Amorés la compafia Los
Titiriteros de Binéfar, cola que fizo mas de cinco
mil funciones. Les fies, Marta y Eva, formen agora
parte d'ella.

Participd n'esperiencies d'educacion
autoxestionada de rapaceria con problemes de
conducta n'Ourense (1978), diez afnos foi maestru
d’'escuela publica. Punxo cursos a maestros,
titiriteros o monitores de tiempu llibre y dirixé
una ventena llarga d'espectaculos que viaxaron
per tol mundu y recibieron gallardones a esgaya.
La compafia recibié nel 2009 el Primer Premiu
Nacional de Teatru pa la Infancia y la Moceda.
Dirixe'l Festival Imaginaria de Binéfary les
actividaes familiares del Festival Castillo d’Ainsa.
Cred con Pilar Amords el proyecto de La Casa de
los Titeres n'Abizanda. Suel dicir que la meyor
funcion va ser la que va venir y que si facemos
bien el trabayu como educadores y titiriteros la
socieda va ser meyor.

Laura Lara Sanchez,
Raposu Roxu

Fundadora del proyectu de Mediacién Artistica
Raposu Roxu, Codirectora y Responsable de los
Procesos de Mediacion del Festival Pareesfest.
Tien muncha esperiencia nel desenvolvimientu
de proyectos de Mediacion Artistica, metodoloxia
que tresforma les disciplines artistiques en
ferramientes comunicatives dientro de procesos
comunitarios y d'aprendizaxe. Especializada

na disciplina de Muralismu Comunitariu, la so
llinia d'accién ta enfocada nel desendolcu de
proyectos democratizadores del arte, facilitando
ferramientes y técniques que lleven la creativida
a perfiles de colectivos vulnerables

Zoe Lopez Mediero,
Gestoral Cultural

Xestora cultural, comisaria y investigadora.
Participd nel disefiu de proyectos mui diversos
que tienen en comun la premisa del derechu a la
participacion ciudadana na cultura y s'inspiren na
filosofia de la cultura llibre.

Ta especialmente interesada na innovacién
nel ambitu de I'alministracién publica y la
investigaciéon sobre modelos alternativos
d'institucién-es.

Nel ambitu del comisariau, el so trabayu trata
de poner a prueba quién puede y qué se puede
facer nun “muséu”, diendo coles artistes mas
alla de la concepcién d'esti como dispositivu
tradicional de tresmisién y conservacién del
conocimientu hasta facelo permeable, vivu,
mutable o ladicu.

Del 2016 al 2023 foi responsable d'Intermediae, un
de los espacios de Matadero Madrid.

Estes xornaes son parte del proyectu
Desarrollo y Profesionalizacién de

las Industrias Culturales en el Medio Rural
Asturiano, financiau pol Ministeriu de
Cultura y Deporte, nel marcu de les Ayudes
pa I’Accién y Promocién Cultural 2023.

GOBIERNO MINISTERIO
DE ESPANA DE CULTURA
Y DEPORTE

